
Scoil Dhún Chaoin 

Polasaí Turas Scoile 

 

Sainmhíníu: 

Turas Scoile: Turais atá eagraithe ag an scoil go háit ar bith lasmuigh do thailte na scoile féin, 

m.sh. Turais thar lear, ceolchoirmeacha, drámaí, comórtaisí, spóirt, ceoil, díospóireacht, 

oideachas, scléip, fiontar, laethanta oscailte agus a leithéidí. 

Baineann an polasaí seo le: 

Scoláirí, tuismitheoirí, bainistíocht, foireann riaracháin agus múinteoirí na scoile. 

Cúis: 

 I dtreo is go mbeadh turais scoile reachtálta go sábhálta agus go h-éifeachtach. 

 I dtreo is go mbeadh an t-eolas cuí ag an mbainistíocht, ag na múinteoirí, ag na 

scoláirí agus ag na tuismitheoirí. 

Aidhmeanna: 

 Bunús oideachasúil a bheith le gach turas. 

 Go mbeadh líon turais scoile a thiocfadh le spriocanna oideachais na scoile dá 

dtairiscint dos na scoláirí. 

 Go gcinnteofaí chomh maith agus is féidir nach gcuirfeadh na turais as do dhul chun 

cinn acadúil na scoláirí. 

 Go mbeadh turais eagraithe i slí sábhálta agus éifeachtach. 

 Go mbeadh an t-eolas cruinn agus cuí in am ag na páirtithe leasmhara scoile go léir. 

Cur chuige: 

 Beidh Cód Iompair na scoile ag feidhmiú ar gach turas scoile. Tabharfaidh ceannaire 

an turais treoracha ina leith seo sula dtéann siad ar an dturas. 

 Caithfear cead na bainistíochta a fháil do gach turas scoile. 

 Beidh cead scríofa roimh ré ó thuismitheoirí / caomhnóir ag teastáil do gach turas 

scoile. 

 Beidh ar cheannaire an turais an bus taistil a chur in áirithe trí chóras oifige na scoile. 

 Beidh cead scríofa ó thuismitheoir / caomhnóir ag teastáil má tá gá ag scoláire cógais 

/ oideas leighis a thógaint. 

 Ba chóir do thuismitheoirí don dtuismitheoir / caomhnóir aon eolas eile a chabhródh 

chun sláinte agus sábháilteacht scoláire a chinntiú a chur ar fáil don scoil. 

 Is é / í an múinteoir atá i bhfeighil / ceannaire an turais atá freagrach as na socraithe 

go léir le comhairle ón mbainistíocht. 



 Beidh ar cheannaire an turais aon airgead atá bailithe a phróiseáil trína thabhairt go dtí 

an oifig agus adhmháil a fháil as. 

 Caithfear sonraí an turais chomh maith le liosta des na scoláirí atá rannpháirteach a 

chur ar fáil don bhainistíocht agus do fhoireann na scoile. Ní miste gach eolas re 

cluichí / comórtais eile a bheith ar fáil ar a laghad trí lá roimh ré. 

 Tá turais scoile eagraithe chomh mór agus is féidir sa tslí nach gcuireann siad as do 

dhul chun cinn acadúil na scoláirí. 

 Bíonn coibhneas réasúnta idir múinteoirí agus scoláirí. 

 Tá ar an múinteoir atá i gceannas a chinntiú go dtógtar bosca céad chabhrach nuair is 

cuí. 

 Déanfaidh an bhainistíocht i gcomhair leis an fhoireann atá fágtha socraithe dos na 

ranganna a bheidh le clúdach agus dos na scoláirí a bheidh fágtha. Caithfear obair a 

fhágaint i gcónaí dos na ranganna atá le clúdach. 

 Beidh díscréid iomlán ag an scoil maidir leis na scoláirí a bheidh páirteach i dturais 

scoile. Is féidir go n-iarrfar ar scoláirí atá ag déanamh iarratas le bheith rannpháirteach 

i dturas scoile a thaispeáint go bhfuil siad sásúil ó thaobh obair acadúil scoile, obair 

bhaile, iompar agus comhoibriú le húdaráis na scoile. 

 Caithfear glacadh le treoracha an duine i gceannas an turais nó a ionadaí siúd i ngach 

cás agus déanamh dá réir i rith an turais. 

 Is féidir go gcuirfí scoláirí abhaile ó thuras scoile má bhíonn sárú tromchúiseach ar 

rialacha na scoile, m.sh. drugaí aindúileacha, alcóil, troid agus rl. Déanfar na socraithe 

cuí leis an dtuismitheoir / caomhnóir i ngach cás agus beidh pé costaisí breise a 

eascróidh as seo le híoc ag an scoláire / tuismitheoir / caomhnóir. 

 Ní bheidh cead ag leanaí gléasanna teicneolaíochta (m.s gutháin/ipads) a úsáid le linn 

an turais. 

 Beidh ar gach leanbh guthán a thabhairt do mhúinteoirí má tá guthán acu ag tús an 

turais agus é a úsáid le cead an mhúinteora amháin. 

 Más gá teagmhail le tuismitheoirí úsáidfear guthán an mhúinteora. 

 Beidh ar thuismitheoir / caomhnóir socraithe cuí a dhéanamh i ngach cás chun na 

scoláirí a thógaint ón mbaile go dtí an pointe cruinnithe don mbus / córas taistil ag 

imeacht agus chun na scoláirí a thógaint abhaile ón ionad atá curtha in iúl atá sábhálta 

agus éifeachtach. 

 Ní glacfar freagracht ar bith as socraithe a dheineann na scoláirí féin ag taisteal go 

cluichí / lá oscailte agus rl. 

Cur i bhfeidhm 

Beidh an polasaí seo curtha i bhfeidhm ag an mbainistíocht, múinteoirí, foireann riaracháin, 

tuismitheoirí / caomhnóirí agus scoláirí. 

Dáta glactha ag Bord Bainistíochta na scoile:  17ú d’Fheabhra 2020 

Déanfar na cleachtais i leith turais scoile a phlé go rialta ag cruinnithe múinteoirí. 


